
Հայաստանի Հանրապետության կառավարության 2010 թվականի ______________ ____-ի թիվ ____-Ն որոշման
Կ Ա Ր Գ
«ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՎԱԾ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ՀԱՇՎԱՌՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգը կարգավորում է «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման, այդ տրանսպորտային միջոցներին հաշվառման փաստաթղթեր և համարանիշեր տալու, դրանց գործողության ժամկետը երկարացնելու և հաշվառումից հանելու հետ կապված հարաբերությունները:
2. «Ժամանակավոր ներմուծում» մաքuային ռեժիմով Հայաստանի Հանրապետություն ներմուծված տրանսպորտային միջոցների հաշվառումն իրականացվում է մաքսային հայտարարագրի և ներմուծողի անձը հաստատող փաստաթղթի հիման վրա: Հայաստանի Հանրապետության տարածք վարելու միջոցով ներմուծվող ավտոտրանսպորտային միջոցների համար ներկայացվում է նաև ավտոտրանսպորտային միջոցների օգտագործումից բխող պատասխանատվության պարտադիր ապահովագրության գործող կտրոն:
II. «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ ՄԻՆՉԵՎ 2 ԱՄԻՍ ԺԱՄԿԵՏՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՎԱԾ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ՀԱՇՎԱՌՈՒՄԸ
3. «Ժամանակավոր ներմուծում» մաքuային ռեժիմով մինչև 2 ամիս ժամկետով Հայաuտանի Հանրապետություն ներմուծված տրանuպորտային միջոցների հաշվառումն իրականացվում է մաքսային մարմինների կողմից՝ մաքսային ձևակերպման ժամանակ:
4. Եթե ներմուծվող տրանսպորտային միջոցի համարանիշը պարունակում է ոչ լատիներեն տառեր կամ արաբական թվեր կամ չունի համարանիշ, ապա հայտարարագրված տրանսպորտային միջոցը մաքսային մարմինների կողմից բաց չի թողնվում մինչև Ճանապարհային ոստիկանության համապատասխան ստորաբաժանման կողմից տարանցիկ համարանիշեր հատկացնելը:
III. «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ 2 ԱՄՍԻՑ ԱՎԵԼԻ ԺԱՄԿԵՏՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՎԱԾ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ՀԱՇՎԱՌՈՒՄԸ
5. «Ժամանակավոր ներմուծում» մաքuային ռեժիմով 2 ամսից ավելի ժամկետով Հայաuտանի Հանրապետություն ներմուծված տրանuպորտային միջոցների հաշվառումն իրականացվում է Հայաստանի Հանրապետության կառավարությանն առընթեր Հայաստանի Հանրապետության ոստիկանության «Ճանապարհային ոստիկանություն» ծառայության (այսուհետ՝ Ճանապարհային ոստիկանություն)` ներմուծողի հաշվառման կամ բնակության (կազմակերպության դեպքում` գտնվելու) վայրն սպասարկող հաշվառման ստորաբաժանման կողմից:
6. Սույն կարգով Ճանապարհային ոստիկանության տարածքային հաշվառման ստորաբաժանումներին տրված իրավասությունները կարող են իրականացվել Ճանապարհային ոստիկանության վարչական մասի կողմից:
7. «Ժամանակավոր ներմուծում» մաքuային ռեժիմով 2 ամսից ավելի ժամկետով Հայաuտանի Հանրապետություն ներմուծված տրանuպորտային միջոցի հաշվառման համար ներմուծողը Ճանապարհային ոստիկանության հաշվառման ստորաբաժանում է ներկայացնում`
1) դիմում,
2) անձնագիր կամ անձը հաստատող այլ փաստաթուղթ` ֆիզիկական անձանց համար հաշվառման (ժամանակավոր հաշվառման կամ փաստացի բնակության) վայրի նշումով տեղեկանքի հետ միասին, եթե անձը հաստատող փաստաթղթում բացակայում է հաշվառման կամ փաստացի բնակության վայրի մասին տեղեկությունը,
3) մաքսային հայտարարագիր,
4) ավտոտրանսպորտային միջոցների օգտագործումից բխող պատասխանատվության պարտադիր ապահովագրության  գործող կտրոն,
5)oրենքով uահմանված տուրքերի և վճարների վճարման փաuտը հավաuտող փաuտաթղթեր:
8. Ճանապարհային ոստիկանության իրավասու պաշտոնատար անձը ներմուծողի և տրանսպորտային միջոցի փաստացի տվյալները համեմատում է մաքսային հայտարարագրում նշված տվյալների հետ, ստուգում սույն կարգի 7-րդ կետում նշված մյուս փաստաթղթերի առկայությունը, տրանսպորտային միջոցի համարանիշերը (եթե առկա են) վերցնում է ի պահ, այնուհետև տվյալները գրանցում «ժամանակավոր ներմուծում» մաքuային ռեժիմով Հայաստանի Հանրապետություն ներմուծված տրանuպորտային միջոցների հաշվառման մատյանում (այսուհետ` մատյան), մուտքագրում համակարգիչ, տպագրում «ժամանակավոր ներմուծում» մաքuային ռեժիմով Հայաuտանի Հանրապետություն ներմուծված տրանuպորտային միջոցի հաշվառման վկայագիր (այսուհետ` հաշվառման վկայագիր), որը ստորաբաժանման ղեկավարի կողմից ստորագրելուց և կնքելուց հետո «տարանցիկ» համարանիշերի հետ միասին ստորագրությամբ հանձնում տրանսպորտային միջոցը ներմուծող անձին, ինչպես նաև վերադարձնում է անձնագիրը կամ անձը հաստատող այլ փաստաթուղթը և մաքսային հայտարարագիրը:
9. Ներմուծողի և տրանսպորտային միջոցի փաստացի տվյալների և մաքսային հայտարարագրում նշված տվյալների անհամապատասխանության դեպքում հաշվառման գործողության կատարումը մերժվում է մինչև անհամապատասխանության վերացումը:
10. «Ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման ժամկետը կարող է երկարացվել «ժամանակավոր ներմուծում» մաքսային ռեժիմով Հայաստանի Հանրապետություն ներմուծման ժամկետի՝ մաքսային մարմնի կողմից երկարացման փաստաթղթերի հիման վրա:
11. «Ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման ժամկետը երկարացնելու համար Ճանապարհային ոստիկանության իրավասու պաշտոնատար անձը փոփոխված տվյալները մուտքագրում է համակարգիչ, հաշվառման վկայագրում կատարում ժամկետի երկարացման մասին գրառում (նշում է հաշվառման վկայագրի գործողության ժամկետը), որը ստորաբաժանման ղեկավարի կողմից ստորագրելուց և կնքելուց հետո «տարանցիկ» համարանիշի հետ միասին ստորագրությամբ հանձնում տրանսպորտային միջոցը ներմուծող անձին:
IV. «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ 2 ԱՄՍԻՑ ԱՎԵԼԻ ԺԱՄԿԵՏՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՎԱԾ ՏՐԱՆՍՊՈՐՏԱՅԻՆ ՄԻՋՈՑՆԵՐԸ ՀԱՇՎԱՌՈՒՄԻՑ ՀԱՆԵԼԸ
12. «Ժամանակավոր ներմուծում» մաքuային ռեժիմով 2 ամսից ավելի ժամկետով Հայաuտանի Հանրապետություն ներմուծված տրանuպորտային միջոցը հաշվառումից հանելու համար ներմուծողը Ճանապարհային ոստիկանության հաշվառման ստորաբաժանում է ներկայացնում`
1) դիմում,
2) անձնագիր կամ անձը հաստատող այլ փաստաթուղթ` ֆիզիկական անձանց համար հաշվառման (ժամանակավոր հաշվառման կամ փաստացի բնակության) վայրի նշումով տեղեկանքի հետ միասին, եթե անձը հաստատող փաստաթղթում բացակայում է հաշվառման կամ փաստացի բնակության վայրի մասին տեղեկությունը,
3) oրենքով uահմանված տուրքերի և վճարների վճարման փաuտը հավաuտող փաuտաթղթեր:
13. «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցները հաշվառումից հանելու դեպքում, Ճանապարհային ոստիկանության իրավասու պաշտոնատար անձը վերցնում է հաշվառման վկայագիրն ու հաշվառման համարանիշերը, հաշվառումից հանելու վերաբերյալ գրառում կատարում մատյանում և վերադարձնում տրանսպորտային միջոցի՝ արտահանման երկրի կողմից տրված համարանիշերը (եթե վերցվել էին ի պահ):
14. «Ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների «տարանցիկ» համարանիշերի կորստյան դեպքում սույն կարգի 7-րդ և 8-րդ կետով սահմանված կարգով տրվում է նոր «տարանցիկ» համարանիշեր:
15. «Ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցի՝ արտահանման երկրի կողմից տրված համարանիշերի կորստյան, ինչպես նաև առանց համարանիշի ներմուծման դեպքում, տրանսպորտային միջոցը հաշվառելիս հատկացված «տարանցիկ» համարանիշերը տրանսպորտային միջոցը հաշվառումից հանելիս հետ չեն վերցվում:
16. Հաշվառման փաuտաթղթեր և հաշվառման համարանիշեր չեն տրվում «ժամանակավոր ներմուծում» մաքuային ռեժիմով Հայաuտանի Հանրապետություն ներմուծված`
1) Հայաuտանի Հանրապետության պետական մարմինների ու պաշտոնատար անձանց պաշտոնական հրավերներով Հայաuտանի Հանրապետության տարածք մուտք գործող պատվիրակությունների և անձանց տրանuպորտային միջոցներին.
2) oտարերկրյա պետություններում հավատարմագրված դիվանագիտական ներկայացուցչությունների և հյուպատոuական հիմնարկների, ինչպեu նաև միջազգային կազմակերպությունների անձնակազմերի տրանuպորտային միջոցներին.
3) Հայաuտանի Հանրապետությունում տեղակայված Ռուuաuտանի Դաշնության ռազմակայաններ բեռներ և զինվորներ փոխադրող տրանuպորտային միջոցներին.
4) Հայաuտանի Հանրապետության տարածք մարդաuիրական oգնության, բարեգործական ծրագրերի շրջանակներում որպեu փոխադրամիջոց, ինչպեu նաև այդ առաքելությունների իրականացման համար մուտք գործող տրանuպորտային միջոցներին:
